
15 -ാം കേരള നിയമസഭ

11 -ാം സമ്മേളനം

നക്ഷത്ര ചിഹ്നം ഇല്ലാത്ത ചോദ്യം നം. 985 12-06-2024 - ൽ മറുപടിയ്ക്

ജനവാസ മേഖലയിലെ വന്യമൃഗശല്യം

ചോദ്യം ഉത്തരം

ശ്രീ. വി. ആർ. സുനിൽകുമാർ
ശ്രീ. എ. കെ. ശശീന്ദ്രൻ

(വനം-വന്യജീവി വകുപ്പ് മന്ത്രി)

(എ) സംസ്ഥാനത്ത് ജനവാസമേഖലയിൽ

വർദ്ധിച്ചുവരുന്ന വന്യമൃഗശല്യം മൂലം

ജനങ്ങൾക്കുണ്ടായിട്ടുള്ള ആശങ്ക

ശ്രദ്ധയിൽപ്പെട്ടിട്ടുണ്ടോയെന്ന് വ്യക്തമാക്കുമോ;

(എ)

ശ്രദ്ധയിൽപ്പെട്ടിട്ടുണ്ട്.

(ബി) എങ്കിൽ ഇതിനു പരിഹാരം കാണുന്നതിനായി

സ്വീകരിച്ചിട്ടുള്ള നടപടികൾ എന്തൊക്കെയാണെന്ന്

അറിയിക്കാമോ;

(ബി) സംസ്ഥാനത്ത് ജനവാസ മേഖലയിൽ മനുഷ്യ-
വന്യമൃഗ സംഘർഷം വർദ്ധിച്ചുവരുന്ന സാഹചര്യം

പരിഗണിച്ച് മനുഷ്യ-വന്യമൃഗ സംഘർഷം സംസ്ഥാന

സവിശേഷ ദുരന്തമായി പ്രഖ്യാപിച്ചു കൊണ്ട്

സർക്കാർ പുറപ്പെടുവിച്ച GO(MS) 04/24/DMD
dated 07.03.2024 നമ്പർ ഉത്തരവിന്റെ

വെളിച്ചത്തിൽ എല്ലാ സർക്കിൾ/ഡിവിഷൻ

തലങ്ങളിലും Division Emergency Operation
Centre (DEOC) പ്രവർത്തനം ആരംഭിച്ചിട്ടുണ്ട്.
മനുഷ്യ-വന്യമൃഗ സംഘർഷം മൂലമുള്ള അടിയന്തര

സാഹചര്യം ലഘൂകരിക്കുന്നതിനും പ്രശ്ന

പരിഹാരത്തിനും ചീഫ് വൈൽഡ്‌ലൈഫ് വാർഡനെ

മനുഷ്യ-വന്യമൃഗ സംഘർഷം കൈകാര്യം

ചെയ്യുന്നതിനുള്ള നോഡൽ ഓഫീസറായി

നിയമിച്ചതിന്റെ അടിസ്ഥാനത്തിൽ വനം

വകുപ്പാസ്ഥാനത്ത് 24 മണിക്കൂറും പ്രവർത്തിക്കുന്ന ഒരു

കൺട്രോൾ റൂം പ്രവർത്തിക്കുകയും ചെയ്യുന്നുണ്ട്.
വന്യജീവി സംഘര്‍ഷം ലഘൂകരിക്കുന്നതിനും

നാട്ടിലിറങ്ങിയ വന്യജീവികളെ കാട്ടിലേയ്ക്ക് തിരികെ

അയക്കുന്നതിനും റാപ്പിഡ് റെസ്പോണ്‍സ് ടീമുകളുടെ

(ആര്‍.ആര്‍.റ്റി) സേവനം വിനിയോഗിച്ചുവരുന്നു.
സംസ്ഥാനത്ത് മനുഷ്യ-വന്യജീവി സംഘര്‍ഷം

ലഘൂകരിക്കുന്നതിന് സ്ഥിരമായും

താൽക്കാലികവുമായ ഇരുപത്തിയെട്ട് റാപ്പിഡ്

റെസ്പോണ്‍സ് ടീമുകളാണ് നിലവില്‍

പ്രവർത്തിക്കുന്നത്. ആയവ നിലമ്പൂർ നോര്‍ത്ത്,
വയനാട്, പാലക്കാട്, കണ്ണൂര്‍, റാന്നി, കോഴിക്കോട്,
മണ്ണാര്‍ക്കാട്, പേപ്പാറ, കാസര്‍ഗോഡ്, കല്‍പ്പറ്റ,
മലയാറ്റൂർ, മൂന്നാർ, പുനലൂർ, അട്ടപ്പാടി, പീരുമേട്,

പാലോട്, തെന്മല, എരുമേലി റെയിഞ്ചിലെ

വണ്ടൻപതാൽ, മാങ്കുളം റെയിഞ്ചിലെ കടലാർ,
കോതമംഗലം, പാലപ്പിളളി, കൊല്ലങ്കോട്, കാളികാവ്

റെയിഞ്ചിലെ കരുവാരക്കുണ്ട്, മാനന്തവാടി, കോന്നി -
എലിയറയ്ക്കൽ, ആലപ്പുഴ സിറ്റി, മറയൂർ, പട്ടിക്കാട്

എന്നിവിടങ്ങളിലും പ്രവര്‍ത്തിച്ചു വരുന്നു.
വനത്തിനുളളില്‍ താമസിക്കുന്ന

ആദിവാസികളല്ലാത്ത ആളുകളെ അവരുടെ സ്വയം

സമ്മത പ്രകാരം വനത്തിന് പുറത്തേക്ക് മാറ്റി

പാര്‍പ്പിക്കുന്നതിനുളള നവകിരണം പദ്ധതി

ആര്‍.കെ.ഡി.പി / കിഫ്ബി സഹായത്തോടെ

നടത്തിവരുന്നു. ടി പദ്ധതി പ്രകാരം ടിയാളുകളുടെ

സ്വകാര്യ സ്ഥലം യൂണിറ്റ് അടിസ്ഥാനത്തില്‍ വില

നിര്‍ണ്ണയിച്ച് സർക്കാരിലേക്ക് ഏറ്റെടുക്കുന്നതുമൂലം

മനുഷ്യ-വന്യജീവി സംഘര്‍ഷമുളള സ്ഥലങ്ങളിൽ

നിന്നും ടി ആളുകൾക്ക് സ്വയം ഒഴിഞ്ഞുപോകുന്നതിനും

മെച്ചപ്പെട്ട ജീവിത സാഹചര്യം ഉണ്ടാകുന്നതിനും

വഴിയൊരുക്കുന്നു.

മനുഷ്യ-വന്യമൃഗ സംഘർഷം ലഘൂകരിക്കുന്നതിനായി

വനം വകുപ്പ് വിവിധ കർമ്മ പദ്ധതികൾ നടപ്പിലാക്കി

വരുന്നുണ്ട്. വന്യമൃഗങ്ങളുടെ സാന്നിദ്ധ്യമുള്ള

ജനവാസ മേഖലയോട് ചേർന്ന് സൗരോർജ്ജ വേലി,
സൗരോർജ്ജ തൂക്കു വേലി, ട്രഞ്ച്, ജൈവ വേലികൾ,
ആനപ്രതിരോധ കിടങ്ങ്, ആനപ്രതിരോധ മതിൽ,
റെയിൽ ഫെൻസിംഗ് എന്നിവ നിർമ്മിച്ചിട്ടുണ്ട്.
വനസംരക്ഷണ സമിതികളിലൂടെയും ജനജാഗ്രത

സമിതികളിലൂടെയും കൃത്യമായ ബോധവത്ക്കരണം

പൊതുജനങ്ങൾക്ക് നൽകുകയും വന്യജീവി

സംഘർഷം കൂടുതലുളള മേഖലകളിൽ വാച്ചർമാരെ

നിയോഗിക്കുകയും, നിരീക്ഷണം ശക്തമാക്കുകയും

കാടിറങ്ങുന്ന വന്യജീവികളെ ഫലപ്രദവും

ശാസ്ത്രീയവുമായ രീതിയിൽ തിരികെ വനത്തിലേക്ക്

സുരക്ഷിതമായി മടക്കി അയയ്ക്കുകയും

ചെയ്തുവരുന്നുണ്ട്. വന്യമൃഗങ്ങളുടെ സാന്നിദ്ധ്യം

മുന്‍കൂറായി അറിയിക്കുന്നതിനായി ഏര്‍ളി വാര്‍ണിംഗ്

സിസ്റ്റം വനത്തിനോട് ചേര്‍ന്നുള്ള ജനവാസ

മേഖലകളിൽ നടപ്പാക്കിയിട്ടുണ്ട്.

ജനകീയ പങ്കാളിത്തത്തോടെ എസ്.എം.എസ്

അലർട്ട് സംവിധാനം നടപ്പിലാക്കി വരുന്നു.
ജനവാസമേഖലകളിലിറങ്ങി മനുഷ്യന്റെ ജീവനും

സ്വത്തിനും ഭീഷണി ഉയർത്തുന്ന കാട്ടുപന്നികളെ

ഉപാധികളോടെ ഇല്ലായ്മ ചെയ്യുന്നതിന് നിലവിൽ

ചീഫ് വൈൽഡ്‍ലൈഫ് വാര്‍ഡനിൽ നിക്ഷിപ്തമായ

അധികാരം തദ്ദേശ-സ്വയംഭരണ സ്ഥാപനങ്ങളുടെ

അധ്യക്ഷന്മാർക്കും സെക്രട്ടിമാർക്കും ഡെലിഗേറ്റ്

2 of 3



ചെയ്തുകൊണ്ട് സർക്കാർ ഉത്തരവ് (സാധാ)
239/2022/വനം തീയതി 31.05.2022 നമ്പര്‍

ഉത്തരവ് പുറപ്പെടുവിച്ചിരുന്നു. ടി ഉത്തരവിന്റെ

കാലാവധി 28.05.2024 മുതല്‍ ഒരു വര്‍ഷത്തേക്കും

കൂടി ദീര്‍ഘിപ്പിച്ച് കൊണ്ട് സർക്കാർ ഉത്തരവ് (കൈ)
09/2024/വനം തീയതി 25.02.2024 പ്രകാരം

ഉത്തരവ് പുറപ്പെടുവിച്ചിട്ടുണ്ട്. ആയതിന്റെ

അടിസ്ഥാനത്തില്‍ പ്രിന്‍സിപ്പൽ ചീഫ് ഫോറസ്റ്റ്

കണ്‍സര്‍വേറ്റർ (വൈൽഡ്‍ലൈഫ്) & ചീഫ്

വൈൽഡ്‍ലൈഫ് വാര്‍ഡന്റെ 21.05.2024-ലെ

KFDHQ/3331/2021-CWW/WL11 നമ്പര്‍

ഉത്തരവ് പ്രകാരം പ്രസ്തുത കാലാവധി ഒരു

വര്‍ഷത്തേക്കുകൂടി ദീര്‍ഘിപ്പിച്ച് ഉത്തരവായിട്ടുണ്ട്.

വനത്തിനുളളിൽ അനുയോജ്യ സ്ഥാനങ്ങളിൽ

കുളങ്ങൾ, ബ്രഷ് വുഡ് ചെക്ക് ഡാമുകൾ എന്നിവ

നിർമ്മിച്ച് വന്യമൃഗങ്ങൾക്ക് ജല ലഭ്യത ഉറപ്പ്

വരുത്തിയും, അക്കേഷ്യ, യൂക്കാലിപ്റ്റ്സ് മുതലായ

വിദേശയിനം വൃക്ഷ തോട്ടങ്ങൾ മുറിച്ചു നീക്കി ഫല

വൃക്ഷങ്ങളുൾപ്പെടെയുള്ള തദ്ദേശീയ വൃക്ഷ ഇനങ്ങൾ

നട്ടുപിടിപ്പിച്ച് പാരിസ്ഥിതിക പുന:സ്ഥാപനം നടത്തി

വന്യമൃഗങ്ങൾക്ക് ഭക്ഷ്യ ലഭ്യത ഉറപ്പ് വരുത്തിയും അവ

ജനവാസ മേഖലയിൽ ഇറങ്ങുന്നത് കുറയ്ക്കാൻ

നടപടികൾ സ്വീകരിച്ചിട്ടുണ്ട്.

(സി)

ഈ സർക്കാർ അധികാരത്തിൽ വന്നതിനുശേഷം

വന്യമൃഗ ആക്രമണത്തിൽ ജീവൻ നഷ്ടപ്പെട്ടവരുടെ

എണ്ണം എത്രയാണെന്നും വന്യമൃഗ ആക്രമണം

കാർഷിക മേഖലയ്ക്ക് വരുത്തിയ നഷ്ടം

എത്രയാണെന്നും അറിയിക്കാമോ?

(സി) ഈ സർക്കാർ അധികാരത്തിൽ വന്നതിനുശേഷം

പാമ്പ് കടിയേറ്റുളള മരണങ്ങൾ ഉൾപ്പെടെയുളള

വന്യമൃഗ ആക്രമണത്തിൽ ജീവൻ നഷ്ടപ്പെട്ടവരുടെ

എണ്ണവും വന്യമൃഗ ആക്രമണം മൂലം കാർഷിക

മേഖലയ്ക്ക് ഉണ്ടായ നഷ്ടത്തിന് നൽകിയ

നഷ്ടപരിഹാര തുകയും ചുവടെ ചേർക്കുന്നു.
മരണപ്പെട്ടവരുടെ എണ്ണം- 337
കാർഷിക മേഖലയ്ക്ക് ഉണ്ടായ നഷ്ടത്തിന് നൽകിയ

നഷ്ടപരിഹാര തുക - 1245.87 ലക്ഷം രൂപ

സെക്ഷൻ ഓഫീസർ

